
Լոս Անջելես Շրջանի Հանրային Առողջապահության Վարչությունը (Public Health) հայցում է ձեր 

օգնությունը`Լոս Անջելես Շրջանում նոր տիպի (նոր) կորոնավիրուսային հիվանդություն 2019-ի (հակիրճ՝ 

COVID-19) տարածումը դանդաղեցնելու համար: Այս վիրուսով վարակված մարդկանց թիվը շարունակում է 

աճել: Առողջապահության Համաշխարհային Կազմակերպության տվյալներով՝ COVID-19-ի տարածումը 

ամբողջ աշխարհում այժմ որակվում է որպես համաճարակ: Մենք պետք է միասին աշխատենք՝ այս 

վարակի տարածումը տեղական մասշտաբով դանդաղեցնելու համար: 

 

Մենք կոչ ենք անում, որ բոլոր դեղեր և այլ նյութեր օգտագործող ոչ բնակելի ծառայությունները վերանայեն 

և թարմացնեն իրենց արտակարգ իրավիճակների ծրագրերը և մտածեն, թե ինչպես կարելի է շարունակել 

հիմնական ծառայությունների մատուցումը, եթե տեղում սպասարկումը ժամանակավորապես կրճատվի: 

Մենք կցանկանայինք ձեզ տրամադրել COVID-19-ի մասին որոշ ընդհանուր տեղեկություններ, ինչպես նաև 

հատուկ քայլեր, որոնք դուք պետք է ձեռնարկեք`շնչառական վարակների՝ ներառյալ COVID-19-ի, 

տարածումը դանդաղեցնելու համար:  

 

Սույն փաստաթղթի նպատակներն են օգնել դեղեր և այլ նյութեր օգտագործող ոչ-կլինիկական 

հաստատություններին մշակել ռազմավարություններ, որպեսզի՝ 

• Կանխեք և նվազեցնեք COVID-19-ի տարածումը ձեր հաստատությունում: 

• Կանխեք և նվազեցնեք COVID-19 տարածումը հաստատությունների միջև և դրանցից դուրս: 

 

Բովանդակություն Էջ # 

Ընդհանուր տեղեկություններ 1 

Ինչպե՞ս կանխել և նվազեցնել COVID-19-ի տարածումը ձեր հաստատությունում 

1. Քայլեր վարակի ռիսկը նվազեցնելու համար 

2. Հաճախորդների ստուգում COVID-19 ախտանիշների համար 

3. Եթե հաճախորդը ախտանիշներ ունի. մեկուսացման ցուցումներ 

4. Եթե անձնակազմում ինչ-որ մեկը ախտանիշներ ունի 

5. Ի՞նչ անել, եթե շփվել եք վարակակիր մարդու հետ. կարանտինի 

ուղեցույց 

6. Ինչպե՞ս վերադառնալ աշխատանքի մեկուսացումից կամ 

կարանտինից հետո  

7. Հաղորդելու պահանջներ 

8. Անձնական պաշտպանիչ հանդերձանքի (PPE) օգտագործման 

ցուցումներ  

9. Սանիտարական հիգիենայի և տնտեսությունների համար լավագույն 

փորձ 

 

2 

3 

3 

4 

4 

5 

6 

6 

6 

Ինչպե՞ս կանխել և նվազեցնել COVID-19-ի տարածումը  Հաստատությունների միջև  

10. Տեղափոխում 

 

7 

Լրացուցիչ հատուկ ուղեցույց`օպիոիդային բուժման ծրագրերի (OTP) համար  8 

Լրացուցիչ հատուկ ուղեցույց Ազդեցության տակ վարելու (DUI) ծրագրերի համար  8 

Լրացուցիչ աղբյուրներ 9 

Ընդհանուր տեղեկություններ 

  

Ի՞նչ է նոր կորոնավիրուսը:  

COVID-19-ը առաջացնում է մի վիրուս, որը նախկինում երբեք չի նկատվել մարդկանց մոտ: Որոշ 

առումներով այն նման է մեր տեսած այլ վիրուսների, բայց կան կարևոր գործոններ, որոնք այն 

առանձնացնում են ուրիշ նման վիրուսներից՝ 

• Քանի որ այն նախկինում երբեք մարդկանց չի վարակել, մեզանից ոչ մեկը դրա դեմ իմունիտետ 

չունի: 

• Այն կարող է անցնել մի մարդուց այլ մարդու ավելի հեշտ, քան որոշ այլ վիրուսներ: 

• Այն կարող է անցնել որևէ մի մարդուց, ով ոչ մի ախտանիշ չունի և նույնիսկ չի պատկերացնում, որ 

վարակակիր է: 

• Չնայած այն մարդկանց մեծամասնության մոտ առաջացնում է մեղմ կամ չափավոր ախտանիշներ, 

այն կարող է շատ լուրջ և նույնիսկ մահացու լինել բարձր ռիսկայնության խմբերի պատկանող 

մարդկանց համար: 

 

Բարձր ռիսկայնության խմբեր   

COVID-19-ի համար բարձր ռիսկայնության խմբերը ներառում են 65 տարեկանից մեծ մարդկանց, քրոնիկ 

հիվանդություններ, այդ թվում`սրտի, թոքերի կամ երիկամների վրա ազդող հիվանդություններ, ունեցող 

մարդկանց, մարդկանց, ում իմունային համակարգը թուլացել է որևէ հիվանդության, քիմիաթերապիայի 

կամ այլ բուժումների կամ վիճակների պատճառով, և հղի կանանց:  

 

Որո՞նք են COVID-19-ի ախտանիշները:  

COVID-19-ը առաջացնում է ախտանիշներ, որոնք համահունչ են շնչառական հիվանդությանը: 

Ախտանիշները ներառում են՝ 

• Հազ 

• Բարձր ջերմություն 

• Շնչարգելություն կամ դժվարացած շնչառություն  

 

Մեղմ և չափավոր ախտանիշներով հաճախորդների մեծամասնությունը կարող է բուժում ստանալ դեղերի 

կամ այլ նյութերի օգտագործման ոչ-կլինիկական ծառայություններում: Այնուամենայնիվ, հաճախորդների 

մոտ 20%-ը պետք է հոսպիտալացվի հիվանդության ժամանակ: Հիվանդության ավելի լուրջ ախտանիշներն 

են խիստ դժվարացած շնչառությունը (մի քանի քայլից ավել անելու կամ առանց շնչահեղձ լինելու խոսելու 

անկարողությունը), կրծքավանդակում ցավի մշտական զգացումը, շփոթվածությունը կամ արթնանալու 

անկարողությունը, կապտավուն շրթունքները կամ դեմքը, ուժեղ թուլությունը, մեկ կամ մի քանի օր ուտելու 

կամ խմելու անկարողությունը կամ դեղերի և այլ նյութերի օգտագործման ոչ-կլինիկական 

հաստատություններում ինքնուրույն խնամքի անկարողությունը: 

 

Ինչպե՞ս են տարածվում կորոնավիրուսները:  

Ինչպես շնչառական այլ հիվանդությունները, օրինակ՝ գրիպը, մարդկային ծագում ունեցող 

կորոնավիրուսները սովորաբար տարածվում են հետևյալ ախտանշանները ունեցող մարդկանց միջոցով՝  

• Հազի և փռշտոցի արդյունքում արտադրված կաթիլներից  

• Սերտ անձնական շփման, ինչպիսին է վարակված անձին խնամելը 

•  Վիրուսակիր մակերեսի կամ առարկայի դիպչելուց հետո նախքան ձեռքերը լվանալը բերանին, քթին 

և աչքերին դիպչելով։   

 

Ուշադրություն. ձեր հաստատությունում կամ ավելի մեծ համայնքում COVID-19-ի հետ բախվելու 

ժամանակ առաջացող իրավիճակներին նախապատրաստվելիս, մենք հորդորում ենք, որ դեղեր և այլ 

նյութեր օգտագործող ոչ-կլինիկական բոլոր ծառայությունները թարմացնեն արտակարգ իրավիճակների 

ծրագրերը և մտածեն, թե ինչպես կարելի է շարունակել հիմնական ծառայությունների մատուցումը, եթե 

տեղում սպասարկումը ժամանակավորապես կրճատվի: 

 

COVID-19-ը նոր է, և մենք ամեն օր շարունակում ենք ավելին սովորել այն մասին, թե ինչպես է այն 

տարածվում և որքան ժամանակ է պահանջվում, որ մարդիկ հիվանդանան: Մենք ձեզ կշարունակենք 

տեղեկացնել ըստ ինֆորմացիայի փոփոխման: Մենք խորհուրդ ենք տալիս ձեզ այցելել DPH Novel 

Coronavirus կայքը` ռեսուրսների, ներառյալ՝ Ձեռնարկությունների և Գործատուների համար Ուղեցույցի, 

Հաճախակի Տրվող Հարցերի և Ինֆոգրաֆիկաների, համար՝  

http://publichealth.lacounty.gov/media/Coronavirus/ : 

 

 

Հաճախորդների և աշխատողների առողջությունն ու անվտանգությունը ապահովելու համար քայլեր 

 

Ինչպե՞ս կանխել և նվազեցնել COVID-19-ի տարածումը  Ձեր հաստատությունում  

1. Վարակի ռիսկը 
նվազեցնելու 
համար քայլեր 

Ցուցանակներ 

- Հաճախորդների և աշխատողների համար ցուցանակներ փակցրեք`ձեռքերի 

լվացման և ախտահանման կարևորության վերաբերյալ: 

- Տրամադրեք ցուցանակներ և հիշեցրեք հաճախորդներին զգուշացնել 

անձնակազմին, եթե ձեռք բերեն բարձր ջերմություն, հազ և/կամ 

շնչարգելություն: 

 

Հիգիենա 

- Աշխատողների և հաճախորդների համար ստեղծեք ձեռքերի պատշաճ 

հիգիենան ապահովելու համար պայմաններ: Համոզվեք, որ զուգարանները 

հագեցած են օճառով և մեկանգամյա սրբիչներով: 

- Փակցրեք հիշեցումներ՝ ձեռքերը օճառով և ջրով առնվազն 20 վայրկյան 

լվանալու և ձեռքերը մեկանգամյա կամ անձնական սրբիչով չորացնելու 

մասին: 

- Եթե տվյալ պայմաններում ձեռքերը լվանալ հնարավոր չէ, անձնակազմը և 

հաճախորդները պետք է օգտագործեն առնվազն 60% սպիրտային հիմքով 

ձեռքերի ախտահանման միջոց:  

- Հատկապես կարևոր է ձեռքերը մաքրել զուգարան գնալուց հետո, ուտելուց 

առաջ և քիթը մաքրելուց, հազալուց կամ փռշտալուց հետո:  

- Անձեռոցիկները պետք է միշտ հասանելի լինեն, և աշխատողներին և 

հաճախորդներին պետք է հիշեցնել, որ ծածկեն քիթը և բերանը անձեռոցիկով 

հազալուց և փռշտալուց, այնուհետև անմիջապես նետեն անձեռոցիկը և 

about:blank
http://publichealth.lacounty.gov/media/Coronavirus/
http://publichealth.lacounty.gov/media/Coronavirus/

ձեռքերը մաքրեն: Եթե անձեռոցիկ ձեռքի տակ չկա, ապա պետք է փռշտալուց 

կամ հազալուց օգտագործել ձեր թևը, այլ ոչ թե ձեռքերը:  

- Հնարավորության դեպքում նվազագույնի հասցրեք սերտ շփումը և այնպիսի 

առարկաների համատեղ օգտագործումը, ինչպիսիք են բաժակները, 

պարագաները, սնունդը և խմիչքները: 

 

Սոցիալական հեռավորության պահպանում  

- Պահպանեք սոցիալական հեռավորությունը. խուսափեք ձեռք սեղմելուց, 

գրկախառնվելուց, մոտիկից խոսակցություններից: Հաճախորդներն ու 

աշխատողները պետք է մնան իրարից առնվազն 6 ոտնաչափ հեռավորության 

վրա:  

- Վերատեղավորեք ընդհանուր տարածքները, ներառյալ՝ սպասասրահները, 

որպեսզի 10-ից ավելի նստատեղ փակ տարածքում չստացվի, իսկ 

նստատեղերը իրարից առնվազն 6 ոտնաչափ հեռավորության վրա լինեն և 

տարբեր կողմեր նայեն: 

- Դադարեցրեք մեծ խմբերով սնվել: Բաշխեք սննդի ընդունումը, որպեսզի 

խմբերը հնարավորինս փոքր մնան: Յուրաքանչյուր կերակուր մատուցեք 

հաճախորդների նույն խմբին`փոխանցման ռիսկը նվազեցնելու համար: Եթե 

եղանակը թույլ է տալիս, կերակուրները նրանց մատուցեք դրսում, որտեղ 

սոցիալական հեռավորությունը պահպանելն ավելի հեշտ է: 

- Սահմանափակեք այցելությունները: Միայն ձեր անձնակազմը պետք է 

հաստատություն ներս մտնի և դրանից դուրս գա: 

- Սահմանափակեք հաճախորդների տեղափոխումը՝ թույլ տալով դուրս գալ 

միայն անհրաժեշության դեպքում: Համոզվեք, որ նրանք գիտեն, թե ինչպես 

պահպանել անվտանգ հեռավորությունը, երբ նրանց պետք է դուրս գալ: 

- Արգելեք բոլոր խմբային զբաղմունքները: Մտածեք այլընտրական 

տարբերակների մասին, ինչպիսիք են անհատական նստաշրջանները, 

հեռուստաբժշկությունը կամ այլ ոչ խմբային գործողությունները, որպեսզի 

հաճախորդները հնարավորություն ունենան շարունակել այդ 

գործողությունները:  

 

2. Ստուգեք 
հաճախորդներին 
COVID-19 
ախտանիշների 
համար 

 
 
 

Ստուգեք հաճախորդներին 

- Ընդունելության ժամանակ բոլոր հաճախորդներին ստուգեք սուր շնչառական 

հիվանդության ախտանիշների համար, ինչպիսին են մրսածության կամ 

գրիպի ժամանակ դրսևորվող ախտանիշները՝ բարձր ջերմությունը կամ մե՛կ 

քրտնել, մե՛կ մրսելը, նոր սկսված հազը, կամ դժվարացած շնչառությունը: 

- Հնարավորության դեպքում ստուգեք ԲՈԼՈՐ հաճախորդներին առնվազն օրը 

մեկ անգամ սուր շնչառական հիվանդության նոր ախտանիշների համար: 

Հիշեցրեք հաճախորդներին անձնակազմին ցանկացած նոր շնչառական 

ախտանիշ հաղորդելու մասին: 

about:blank

- Հնարավորության դեպքում ստուգեք հաճախորդների ջերմությունը 

ընդունելության ժամանակ և ամեն օր սկանավորող կամ մեկանգամյա 

ջերմաչափի միջոցով: Տենդը 100.4 F կամ ավելի բարձր ջերմությունն է:  

- Հաշվի առնելով ներկա բռնկումը՝ ենթադրվում է, որ շնչառական 

հիվանդության ախտանիշ ունեցող ցանկացած հաճախորդ ունի COVID-19-ը: 

Ախտորոշումը հաստատելու համար՝ դեպքերի մեծամասնությունում 

անհրաժեշտ չէ լաբորատոր թեստեր կատարել:  

- Համոզվեք, որ ամբողջ անձնակազմը հասկանում է, որքան կարևոր է 

անմիջապես առանձնացնել այն հաճախորդներին, որոնց մոտ կան 

ախտանիշներ՝ անկախ այն բանից, նրանք նոր են ընդունվել, թե արդեն 

ծառայություններ են ստանում:  

3. Ի՞նչ անել, եթե 
հաճախորդը ունի 
ախտանիշներ  

Ախտանիշներ ունեցող հաճախորդներ 

- Ախտանիշներ ունեցող հաճախորդները պետք է ուղարկվեն տուն՝ 

մեկուսացման ցուցումներին հետևելու համար, մինչև առողջանան:  

• Ախտանիշներ ունեցող ցանկացած հաճախորդի պետք է տրամադրել 

վիրաբուժական դիմակ, որ կրի այն, մինչև կազմակերպվի նրա 

տեղափոխումը: 

• Նվազագույնի հասցրեք այն անձնակազմի թիվը, ով սերտ շփում ունի 

ախտանիշներ ունեցող հաճախորդների հետ: Ցուցումներ տվեք բոլոր 

աշխատողներին հիվանդության տարածումը կանխելու վերաբերյալ: 

• Այն հաճախորդները, որոնք ուղարկվել են տուն ինքնամեկուսացման, 

կարող են վերադառնալ մեր ծրագիրը, երբ՝ 

o Առնվազն 7 օր անցնի ախտանիշների առաջին անգամ հայտնվելուց 

հետո ԵՎ  

o  Առնվազն 3 օր (72 ժամ) անցնի ախտանիշների բարելավվելուց և 

ջերմությունը իջնելուց (առանց ջերմիջեցնող դեղամիջոցների 

օգտագործման):  

• Աշխատակազմը պետք է տանը ինքնամեկուսացած հաճախորդների 

համար հնարավորինս ապահովի բուժման շարունակումը 

հեռուստաբժշկության կամ հեռախոսակապի միջոցով:  

• Աշխատակազմը պետք է բոլոր ինքնամեկուսացած հաճախորդների 

համար վարի ամենօրյա տեղեկամատյան՝ նրանց վերադարձի ժամանակը 

որոշելու համար:  

• Եթե ախտանիշներ ունեցող հաճախորդը մտնում է բարձր ռիսկայնության 

խմբի մեջ (65 տարեկանից մեծ է, ունի քրոնիկ հիվանդություն, հղի է), ապա 

նրանց համոզեք զանգահարել իրենց բուժաշխատողին (PCP): Եթե նրանց 

ախտանիշները վատթարանում են, ապա նրանք պետք է անհապաղ 

զանգահարեն իրենց բուժաշխատողին (PCP) կամ 911՝ հիվանդանոց 

տեղափոխվելու համար: 911 զանգահարելիս հաճախորդը կամ տան 

անդամը պետք է տեղեկացնի դիսպետչերին, որ նրանք ունեն COVID-19-ի 

ախտանիշներ: 

Եթե ախտանշանները ծանր են 

- Եթե դուք հայտնաբերում եք ծանր ախտանիշներով ցանկացած հաճախորդի, 

զանգահարեք 911: Նրան տեղափոխելուց առաջ տեղեկացրեք տեղափոխող 

թիմին և բուժհաստատությանը, եթե հաճախորդի մոտ կասկածվում է COVID-

19-ը: Ծանր ախտանշանները ներառում են՝ 

• Շնչառության ծայրահեղ դժվարություն (առանց շնչահեղձ լինելու խոսելու 

անկարողությունը) 

• Կապտավուն շրթունքները կամ դեմքը 

• Մշտական ցավի կամ ճնշման զգացում կրծքավանդակում 

• Ուժեղ մշտական գլխապտույտ կամ ուշագնացություն 

• Նոր ի հայտ եկած շփոթվածություն կամ արթնանալու անկարողություն 

• Նոր առաջացած նոպա կամ նոպաներ, որոնք չեն դադարում: 

4. Ի՞նչ անել, եթե 
անձնակազմում 
ինչ-որ մեկը 
ախտանիշներ ունի 

Ախտանիշներ անձնակազմի մոտ 

- Անձնակազմները պետք է ամեն օր հետևեն իրենց ախտանիշներին և 

ուղարկվեն տուն, եթե հիվանդ են:  

- COVID-19-ի ախտանիշներ ունեցող անձնակազմը պետք է ապահովվի տան 

պայմաններում մեկուսացման ցուցումներով  և ուղարկվի տուն 

ինքնամեկուսացման, նաև տեղեկացնի իրենց բուժաշխատողին, եթե 

ախտանիշները վատթարանան կամ ըստ անհրաժեշտության: 

- Ախտանիշներ ունեցող անձնակազմը, որը ուղարկվել է տուն ինքնուրույն 

բուժվելու համար, կարող է դադարեցնել տան մեկուսացումը միայն այն 

դեպքում, եթե բավարարվեն հետևյալ պայմանները՝ 

•  Առնվազն 7 օր է անցել ախտանիշների առաջին անգամ հայտնվելուց հետո 

ԵՎ  

•  Առնվազն 3 օր (72 ժամ) է անցել ախտանիշների բարելավվելուց և 

ջերմությունը իջնելուց (առանց ջերմիջեցնող դեղամիջոցների 

օգտագործման):  

5. Ի՞նչ անել, եթե 
շփվել եք 
վարակակիր 
մարդկանց հետ 

Վարակի հետ շփում ունեցած հաճախորդներին ուղարկեք տուն կարանտինի 

- Ախտանիշներ ունեցող մարդու հետ սերտ շփման մեջ եղած հաճախորդները 

պետք է ուղարկվեն տուն՝ 14 օր կարանտինի մեջ մնալու համար:  

• Սերտ շփումը այն շփումն է, որը եղել է ախտանիշներ դրսևորող մարդու 

հետ 6 ոտնաչափի սահմաններում (անկախ նրանից, թե արդյոք COVID-19-

ը հաստատվել է թեստով) և տևել է 10 րոպե կամ դրանից ավել: 

• Բոլոր նրանք, ովքեր շփում են ունեցել ախտանիշներ դրսևորող մարդու 

մարմնի արտադրությունների և/կամ սեկրեցիաների (նրանց 

հազի/փռշտոցի, ընդհանուր պարագաների կամ թքի և այլնի) հետ կամ 

ուղղակի խնամք են տրամադրել ախտանիշներ դրսևորող անձի՝ առանց 

վիրաբուժական դիմակ և ձեռնոց կրելու, նույնպես պետք է կարանտինում 

լինեն: 

• Շփումը կարող է լինել նոր վարակված անձնակազմի անդամի կամ 

հաճախորդի հետ, անձնակազմի անդամի հետ, որը աշխատել է վարակված 

վիճակում կամ հաստատությունից դուրս որևէ մեկի հետ: 

about:blank

• Շփումը կարող է տեղի ունենալ այն ժամանակ, երբ վարակված անձը 

դրսևորում էր ախտանիշներ, ԿԱՄ վարակված անձի ախտանիշների ի 

հայտ գալուց ՄԻՆՉԵՎ 48 ժամ (երկու օր) առաջ: 

• Ինքնամեկուսացումը և կարանտինը պետք է տևեն շփման պահից 14 օր: 

• Եթե կարանտինի ժամանակ հաճախորդը սկսում է ախտանիշներ 

դրսևորել, կիրառվում են վերը նկարագրված մեկուսացման համար 

ցուցումները: Հաճախորդի տնային մեկուսացման ժամանակահատվածը 

պետք է հաշվարկվի ախտանիշների ի հայտ գալու պահից, այլ ոչ թե նրանց 

կարանտինային շրջանի սկզբից: 

- Տան պայմաններում կարանտինում մնացող հաճախորդները պետք է 

շարունակեն բուժումը հեռուստաբժշկության կամ հեռախոսակապի միջոցով, 

որքան որ դա հնարավոր է:  

 

Կարանտինի ուղարկեք վարակի հետ սերտ շփում ունեցած անձնակազմի 

անդամներին 

- Ախտանիշներ դրսևորող հաճախորդների կամ անձնակազմի անդամների հետ 

սերտ շփում ունեցած անձնակազմի անդամներին պետք է տուն ուղարկել՝ 14 

օր մեկուսանալու կամ հաստատության մեջ կազմակերպված կարանտինում 

մնալու համար:  

- Աշխատակազմի համար կարանտինի վերաբերյալ ցուցումները նույնն են, ինչ 

հաճախորդների համար (տե՛ս վերը նշված «Վարակի հետ շփում ունեցած 

հաճախորդներին ուղարկեք տուն ինքնամեկուսացման և կարանտինի» 

բաժինը): 

-  Սակայն,    աշխատուժի ծայրահեղ պակասի  դեպքում ախտանիշներ չունեցող 

անձնակազմի անդամները կարող են շարունակել աշխատել, ԵԹԵ այդ 14 

օրվա ընթացքում աշխատելիս միշտ վիրաբուժական դիմակ կրեն:  

• Առանց ախտանիշների անձնակազմի անդամները, որոնք շփվել են 

վարակակիր մարդկանց հետ և շարունակում են աշխատել, պետք է 

ինքնուրույն ստուգեն իրենց մոտ COVID-19-ի ախտանիշների 

առկայությունը օրը երկու անգամ՝ աշխատանքի դուրս գալուց առաջ և 

կրկին 12 ժամ անց:  

6. Աշխատանքի 
վերադառնալու 
կարգը 

Մեկուսացումից կամ կարանտինից հետո աշխատանքի վերադառնալու կարգը 

-  Եթե աշխատակազմի որևէ անդամ ուղարկվում է տուն, ապա նա պետք է 

հետևի տեղափոխման ցուցումներին (ներքևում) և ստանա 

ինքնամեկուսացման կամ կարանտինի վերաբերյալ DPH-ի ցուցումներ:  

• Տուն ուղարկվող աշխատողը կամ հաճախորդը կարող է վերադառնալ 

հաստատություն, երբ՝ 

o  Առնվազն 7 օր անցնի ախտանիշների առաջին անգամ հայտնվելուց 

հետո ԵՎ  

o  Առնվազն 3 օր (72 ժամ) անցնի ախտանիշների բարելավվելուց և 

ջերմությունը իջնելուց (առանց ջերմիջեցնող դեղամիջոցների 

օգտագործման): Ահա մի քանի օրինակ, թե ինչ է դա նշանակում՝ 

➢ Ուրբաթ օրը աշխատակազմի մի անդամ, որը ճաշել է 

աշխատակազմի մեկ այլ անդամի հետ, այնուհետև իմացել է, որ իր 

հետ ճաշած ընկերակիցը երկուշաբթի օրը զանգել է և տեղեկացրել, 

որ հիվանդության պատճառով չի գալու աշխատանքի, քանի որ 

Կիրակի նրա մոտ COVID-19-ի ախտանիշներ են ի հայտ եկել, պետք 

է կարանտինում լինի, մինչև անցնի երկու ուրբաթ նրանց շփման 

պահից: 

➢ Հաճախորդը, որը ուղարկվել է տուն և այդ ժամանակ 8 օր 

շարունակ ախտանիշներ է դրսևորել, ներառյալ՝ տենդը, կարող է 

վերադառնալ ծրագրի մեջ ախտանիշների ի հայտ գալուց 11 օր 

հետո: 

➢ Աշխատողներից մեկը, ով սկսեց կարանտինային շրջանը և 5 օր 

հետո սկսեց դրսևորել ախտանիշներ, պետք է գտնվի տանը 12 օր, 

ապա ևս 3 օր`ախտանիշների բարելավվման և ջերմության իջնելու 

(առանց ջերմիջեցնող դեղամիջոցների օգտագործման) պահից: 

Տասներկու օրվա նվազագույնը հիմնված է այն 5 օրվա վրա, որ նա 

անցկացրել է կարանտինում, գումարած մեկուսացման պարտադիր 

7 օրը նրա հիվանդանալու պահից սկսած:  

➢ Այն հաճախորդը կամ աշխատակազմի անդամը, որը տուն է 

ուղարկվել մեղմ ախտանիշներով, որոնք միայն մեկ օր են տևել, դեռ 

պետք է մեկուսացման մեջ մնա նվազագույնը 7 օր ախտանիշների 

սկզբից:  

7. Հաղորդման 
պահանջները 

Ե՞րբ պետք է դեպքերը հաղորդել 

- COVID-19-ի հաստատված դեպքի մասին տեղեկացնելու համար զանգահարեք 

Հանրային Առողջապահության Վարչության Սուր Վարակիչ 

Հիվանդությունների Ծրագիր (Department of Public Health Acute Communicable 

Disease Program)՝ 213-240-7941 համարով ցերեկվա ժամերին կամ 213-974-1234 

(աշխատանքային ժամերից հետո շտապ դեպքերի օպերատոր): COVID-19-ի 

հաստատված առաջին դեպքի ժամանակ Հանրային Առողջապահության 

Վարչության բուժքույրը (PHN) կարող է այցելել հաստատությունը՝ լրացուցիչ 

միջոցների և սերտ շփումները ստուգելու վերաբերյալ ցուցումներ տալու 

համար:  

- Տեղեկացրեք Լոս Անջելես Շրջանի Հանրային Առողջապահության 

Վարչութունը (Los Angeles County Department of Public Health)` 213-240-7941 

համարով ցերեկվա ժամերին կամ (213) 974-1234 (աշխատանքային ժամերից 

հետո շտապ դեպքերի օպերատոր), եթե երեք կամ ավելի հաճախորդներ կամ 

աշխատողներ, ովքեր սերտ շփման մեջ են եղել վարակի հետ, 72 ժամվա 

ընթացքում սկսում են դրսևորել սուր շնչառական հիվանդության 

ախտանիշներ:  

- Եթե ունեք հաճախորդներ, ովքեր մեկուսացման համար հարմար տեղ չունեն, 

երբ հիվանդ են, կամ կարանտինի համար տեղ չունեն, երբ սերտ շփման մեջ են 

եղել վարակի հետ, նրանք կարող են իրավունք ունենալ Արտակարգ 

about:blank

իրավիճակների ժամանակ կարանտինի/մեկուսացման համար նախատեսված 

ժամանակավոր կացարանի: Զանգահարեք DPH-ի ուղղորդման գիծ 833-596-

1009 հեռախոսահամարով: 

8. Անձնական 
պաշտպանիչ 
հանդերձանքի 
(PPE) վերաբերյալ 
ցուցումներ 

Անձնական պաշտպանիչ հանդերձանք (PPE)  

- Հանգամանքների մեծամասնությունում, ո՛չ անձնակազմը, ո՛չ էլ 

հաճախորդները պարտավոր չեն օգտագործել անձնական պաշտպանիչ 

հանդերձանք (PPE) Դեղերի և նյութերի օգտագործման 

հաստատություններում: Աշխատողները և հաճախորդները պետք է 

օգտագործեն դեմքը ծածկող միջոցներ (օրինակ ՝ շարֆ, շարֆ-խողովակ կամ 

գործվածքից ցանկացած ծածկոց), երբ գտնվում են այլ մարդկանց շուրջ: Դեմքի 

ծածկոցների օգտագործման մասին տեղեկությունների համար՝ տե՛ս ՝ 

http://publichealth.lacounty.gov/media/coronavirus/GuidanceClothFaceCoverings.pdf 

- Ախտանիշներ ունեցող անձանց (հաճախորդներին կամ անձնակազմի 

անդամներին) պետք է տրամադրվեն վիրաբուժական դիմակներ, որ կրեն 

հաստատությունում նախքան ինքնամեկուսացման վայր մեկնելը:   

- Կարանտինում գտնվող անձանց (հաճախորդներին կամ անձնակազմի 

անդամներին) նույնպես պետք է տրամադրել վիրաբուժական դիմակներ, որ 

կրեն, երբ գտնվում են այլ մարդկանց շուրջ: 

- Անհրաժեշտ PPE-ն պետք է հասանելի լինի կլինիկական խնամքի 

վայրերում`կլինիկական պարտականությունները կատարող անձնակազմին: 

- Համոզվեք, որ բոլոր աշխատողները մաքրում են իրենց ձեռքերը, ներառյալ՝ 

հաճախորդների հետ շփվելուց առաջ և հետո, վարակակիր մակերեսների կամ 

սարքավորումների դիպչելուց հետո և ԱՊՀ-ն հանելուց հետո: 

- Համոզվեք, որ անձեռոցիկները հասանելի են, և բոլոր լվացարանները 

հագեցած են օճառով և թղթե սրբիչներով`ձեռքերի լվացման համար:  Ձեռքերի 

ախտահանիչ միջոցները պետք է հասանելի լինեն աշխատողներին և 

հաճախորդներին այն վայրերում, որտեղ օճառով և ջրով լվացվելը հնարավոր 

չէ: 

9. Սանիտարական 
հիգիենայի և 
տնտեսությունների 
համար լավագույն 
փորձ 

Մաքրման վերաբերյալ խորհուրդներ 

- Պարբերաբար և արդյունավետորեն մաքրեք և ախտահանեք բոլոր հաճախ 

օգտագործվող մակերեսներն ու առարկաները, ինչպիսիք են դռան կլոր 

բռնակները, ճաղաշարերը, սեղանների մակերեսները, ծորակների բռնակները 

և հեռախոսները:  

- Բնապահպանական մաքրումը պետք է իրականացվի ՇՄՊԳ (EPA) կողմից 

արտոնված առողջապահական ախտահանիչով`համաձայն առաջարկվող թաց 

ազդեցության ժամանակի: Հղում ՝ Կալիֆորնիայի Հանրային 
Առողջապահության Վարչության AFL՝ Կորոնավիրուսային հիվանդություն 
2019 (COVID-19)-ի շրջակա միջավայրի վարակների վերահսկման համար 
(02/19/20)  
• Եթե EPA-ի կողմից արտոնված ախտահանիչը հասանելի չէ, կարող եք 

պատրաստել ձեր սեփական ախտահանիչ միջոցը`1 ճաշի գդալ 2% քլորի 

սպիտակեցնող լուծույթը 1 քվարտ ջրի մեջ խառնելով:   

about:blank

• Սպիրտային հիմքով ախտահանիչները կարող են օգտագործվել, եթե> 70% 

սպիրտը և ազդեցության ժամանակը պիտակի ցուցումների համաձայն են: 

- Հիվանդ մարդկանց պատկանող պարագաները և սպասքը պետք չէ առանձին 

մաքրել, բայց դրանք չպետք է ընդհանուր օգտագործման մեջ լինեն առանց 

դրանք լավ լվանալու: Հանձնարարեք ձեր մաքրող աշխատակազմին 

խուսափել լվացքը լվանալուց առաջ այն «գրկելուց» կամ թափ տալուց, 

որպեսզի խուսափեն ինքնաաղտոտումից: Հանձնարարեք մաքրող 

աշխատակազմին ձեռքերը լվանալ օճառով և ջրով կամ սպիրտային հիմքով 

ձեռքերի ախտահանիչ միջոցներով վարակված լվացքի հետ գործ անելուց 

անմիջապես հետո: 

 

Պարագաներ 

- Ապահովեք պատշաճ միջոցներ ճիշտ հիգիենայի համար`օճառ, թղթե 

սրբիչներ և սպիրտային հիմքով ձեռքերի ախտահանիչ միջոցներ (հատկապես 

սննդի ընդունման տարածքներում և զուգարաններում): Համոզվեք, որ ձեռքերի 

լվացման ֆունկցիոնալ կայանները հասանելի են բոլորին: 

- Ձեռքերի հիգիենայի կայանները (լվացարաններ հակաբակտերիալ օճառով և 

սպիրտային հիմքով գելային միջոցներով) պետք է հասանելի լինեն ամբողջ 

բուժհաստատությունում, հատկապես հաստատության մուտքերի մոտ:  

- Համոզվեք, որ անձեռոցիկները հասանելի են, և բոլոր լվացարանները 

հագեցած են օճառով և թղթե սրբիչներով`ձեռքերի լվացման համար:  

- Սովորեցրեք և հիշեցրեք հաճախորդներին հետևել ձեռքերի պատշաճ 

հիգիենային ամբողջ օրվա ընթացքում, մասնավորապես` զուգարանից 

օգտվելուց հետո և ուտելուց առաջ: 

- Տեղակայեք աղբարկղերը ցանկացած հաճախորդի սենյակի ելքի մոտ, 

որպեսզի աշխատողներին հեշտ լինի հեռացնել այնպիսի պարագաները, 

ինչպիսիք են ձեռնոցները, վիրաբուժական դիմակները և բժշկական 

խալաթները: 

 

ՈՒՇԱԴՐՈՒԹՅՈՒՆ. DPH-ի Շրջակա Միջավայրի Առողջապահության 

Վարչության  մասնագետները անհրաժեշտության դեպքում կարող են 

տեխնիկական աջակցություն տրամադրել ձեր հաստատությանը`սանիտարական 

հիգիենայի և մաքրման հարցում: Շրջակա Միջավայրի ոլորտում 

Առողջապահության մասնագետ կարող եք կանչել`զանգահարելով Շրջակա 

Միջավայրի ոլորտում Առողջապահության Ծրագիր (626) 430-5201 

հեռախոսահամարով: 

Ինչպե՞ս կանխել և նվազեցնել COVID-19-ի տարածումը  հաստատությունների միջև  

Տեղափոխում 

- Սահմանափակեք բոլոր հաճախորդների տեղափոխումը, թույլ տալով այն միայն անհրաժեշտության 

դեպքում: Ոչ անհրաժեշտ տեղափոխումը պետք է հետաձգվի կամ արգելվի:  

- Երբ ախտանիշներ ունեցող հաճախորդների տեղափոխումը անհրաժեշտ է՝ 

o Ախտանիշներ ունեցող հաճախորդները չպետք է տեղափոխվեն ախտանիշներ չդրսևորող 

հաճախորդների հետ:  

o Ախտանիշներ ունեցող հաճախորդները պետք է տեղափոխման ընթացքում վիրաբուժական դիմակ 

կրեն: 

o Խուսափեք ախտանիշներ ունեցող բազմաթիվ հաճախորդներին միասին տեղափոխելուց: Երբ 

բազմաթիվ հաճախորդներ պետք է միաժամանակ տեղափոխվեն, համապատասխան սոցիալական 

հեռավորությունը (առնվազն 6 ոտնաչափ) պետք է պահպանվի ինչպես հաճախորդների, այնպես էլ 

վարորդի համար: Հաճախորդը պետք է մեքենայի հակառակ կողմում տեղավորվի՝ վարորդի 

նստատեղից ինչքան հնարավոր է հեռու:  

o Մեքենայում օդափոխությունը բարելավելու համար՝ պատուհանները պետք է բաց լինեն:  

o Փոխադրող տրանսպորտային միջոցները պետք է նստատեղերի վրայից քաշված բրեզենտի կամ այլ 

ծածկոցներ ունենան, որոնք կարելի է մաքրել և պատշաճ կերպով ախտահանել յուրաքանչյուր 

տեղափոխումից հետո: 

o Հաճախորդներին տեղափոխող տրանսպորտային միջոցները ապահովեք պատշաճ հիգիենայի 

պարագաներով, ներառյալ՝ անձեռոցիկները, աղբարկղերը կամ օգտագործված անձեռոցիկների 

հեռացման համար աղբի տոպրակները և սպիրտային հիմքով ձեռքերի ախտահանիչ միջոցները: 

o Եթե հաճախորդը տեղափոխվում է հիվանդանոց կամ կլինիկա, տեղեկացրեք շտապ օգնությանը 

(EMS) կամ այլ փոխադրողին, որ հաճախորդը ունի չախտորոշված շնչառական վարակ:  

 

- Ուղեցույց վարորդների համար 

o Ախտանիշներ ունեցող հաճախորդների վարորդները պետք է ձեռնարկեն համապատասխան 

նախազգուշական միջոցներ, ներառյալ՝ կրեն անձնական պաշտպանիչ հանդերձանք, ներառյալ` 

դիմակ, ձեռնոցներ, աչքերի համար պաշտպանիչ միջոց և բժշկական խալաթ:  

 

 

Լրացուցիչ հատուկ ցուցումներ`օպիոիդներով բուժման ծրագրերի (OTP) համար  

Տան պայմաններում ընդունվող դեղեր 

COVID-19-ի հետ կապված Ազգային Արտակարգ Իրավիճակի ժամանակ OTP-ները կարիք չունեն 

բացառություններ ներկայացնել Հարբեցողների և Թմրամոլների Օգնության Ծառայության (SAMHSA) OTP 

էքստրանետ կայքի միջոցով` տան պայմաններում ընդունվող նախկինում օգտագործվող դեղերը նորից 

խմելու, շարունակելու բացառությունների համար: 

- Նման բացառությունների իրավունք ստանալու համար՝ OTP-ները պետք է անհրաժեշտության 

գրություն ներկայացնեն Կալիֆորնիայի Առողջապահության Վարչությանը (DHCS)՝ վերանայման և 

հաստատման համար: 

o DHCS-ը կվերանայի յուրաքանչյուր անհրաժեշտության նամակ և անհրաժեշտության դեպքում 

կհաստատի տան պայմաններում ընդունվող դեղամիջոցների վերաբերյալ բացառությունները 

հետևյալ դեպքում՝ 

about:blank

➢ Կայուն հիվանդներ. OTP-ի բոլոր կայուն հիվանդների համար տան պայմաններում դեղեր 

ընդունելու բացառություն 28 օրվա համար: 

➢ Պակաս կայուն հիվանդներ. OTP-ի բոլոր կայուն հիվանդների համար տան պայմաններում 

դեղեր ընդունելու բացառություն 14 օրվա համար: 

 

Մեզի հետազոտություն (UA) 

- Եթե բացառությունը հաստատվում է, OTP-ները դեռ պետք է ապահովեն թմրամիջոցների պատշաճ 

թեստավորումներ կամ հետազոտություններ, ներառյալ՝ թմրամիջոցների առնվազն ութ պատահական 

թեստեր մեկ տարվա ընթացքում յուրաքանչյուր հիվանդի համար, ով անցնում է պահպանիչ բուժում: 

 

Դեղորայքի առաքում 

- COVID-19-ի հետ կապված Ազգային Արտակարգ Իրավիճակի ժամանակ Թմրամիջոցների դեմ 

Պայքարող Վարչությունը (DEA) բացառություն է տվել 21 CFR 1301.74 (i)-ին: Դեղորայքի առաքումը 

հիվանդի տուն կամ բնակության վայր կարող է իրականացվել լիազորված OTP-ի աշխատակազմի 

անդամի, իրավապահ մարմինների կամ Ազգային գվարդիայի անձնակազմի կողմից: 

- OTP-ները պետք է ունենան դեղամիջոցները շարանով տեղափոխելու համար փաստաթղթեր`տուն 

առաքումների համար:  

 

 

Ազդեցության տակ վարող (DUI) ծրագրերի համար լրացուցիչ հատուկ ուղեցույց  

Պատրաստ եղեք ծրագրի հնարավոր ժամանակավոր դադարեցմանը  

• Եթե DUI ծրագիրը դադարեցրել է բոլոր ծառայությունները և ի վիճակի չէ աշխատակազմ տրամադրել 

ծրագրի մասնակիցներից էլեկտրոնային նամակներին կամ հեռախոսով հարցումներին 

պատասխանելու համար, ծրագիրը պետք է բոլոր ջանքերը գործադրի, որ պահպանի 

հաղորդակցությունը ծրագրի մասնակիցների և հասարակության հետ, ներառյալ՝ 

• Համոզվեք, որ ելքային հեռախոսային և էլեկտրոնային հաղորդագրության մեջ կա կոնտակտային 

համար, որով ինչ-որ մեկի հետ հնարավոր է կապ հաստատել: 

• Ծրագրի հաստատությունների մուտքերի մոտ ցուցանակներ փակցրեք, որոնցից երևում է, որ ծրագիրը 

ժամանակավորապես փակված է, և տրամադրեք կոնտակտային համար, որով կարելի է ինչ-որ մեկի 

հետ կապ հաստատել: 

• Տրամադրեք ծրագրի կարգավիճակի վերաբերյալ թարմացումները շրջանին և նահանգին: 

• DUI ծրագրերը, որոնք ի վիճակի են մատուցել հեռուստաբժշկության ծառայություններ, կարող են 

անմիջապես դա անել, տե՛ս  

COVID-19 Հոգեկան Առողջության վերաբերյալ Տեղեկատվական Նամակը, DHCS-ի 

հեռուստաբժշկությանը նվիրված կայքը և DHCS-ի՝ հեռուստաբժշկության վերաբերյալ հաճախ տրվող 

հարցերը: 

• DUI ծրագիրը կարող է դադարեցնել դեմ առ դեմ նստաշրջանները և նախնական ընդունման 

գործընթացը հեռախոսով՝ ըստ DHCS-ի Covid-19-ի վերաբերյալ ՀՏՀ-ի՝ DUI ծրագրեր:   

 

Մասնակիցների ժամանակավոր բացակայություն-արձակուրդ (LOA) 

• DUI ծրագիրը կարող է առաջարկել և տրամադրել անվճար արձակուրդ (LOA) այն անձանց, ում մոտ 

ախտանիշներ կան: 

Ոչ 

 

• DUI ծրագրերը կարող են առաջարկել և տրամադրել անվճար արձակուրդ (LOA) այն անձանց, ովքեր 

կարող են ախտանիշներ չունենալ, բայց մտահոգություն են հայտնում COVID-19-ի հետ կապ ունեցող 

ծրագրի ծառայություններից օգտվելու վերաբերյալ:  

• Համոզվեք, որ մասնակիցը հասկանում է, որ նման ժամանակավոր արձակուրդ (LOA) վերցնելը 

հետաձգելու է իրենց ծրագրի ավարտման ամսաթիվը: 

 

Lրացուցիչ Աղբյուրներ 

 

• Լոս Անջելես Շրջանի Հանրային Առողջապահության Վարչության (LAC DPH) կորոնավիրուսին 

նվիրված կայք՝  http://www.ph.lacounty.gov/media/Coronavirus/  

• Լոս Անջելեսի Առողջապահության Տեղեկատվական Ցանց (LAHAN). Հանրային Առողջապահության 

Վարչությունը (DPH) LAHAN-ի միջոցով ուղարկում է առաջնային կարևորության տեղեկությունները 

առողջապահության ոլորտի մասնագետներին: Թեմաները ներառում են տեղական կամ ազգային 

հիվանդությունների բռնկումները և առաջացող առողջապահական ռիսկերը՝  

http://publichealth.lacounty.gov/lahan/   

• ՀՏՀ 

• Ինչ պետք է իմանալ (Ինֆոգրաֆիկա) 

• Շրջակա Միջավայրի Ոլորտում Առողջապահությունը (Ինֆոգրաֆիկա)  

• Հոգեկան առողջություն  

• Մնացե՛ք տանը, եթե հիվանդ եք`պաստառ 

• Ձեռքերի լվացման վերաբերյալ ցուցումներ 

• Ի՞նչ անել, եթե շփվել եմ վարակակիր անձի հետ 

 

Եթե ունեք հարցեր և կցանկանայիք ինչ-որ մեկի հետ խոսել, զանգահարեք Լոս Անջելես Շրջանի 

Տեղեկատվական գիծ 2-1-1, որն աշխատում է 24 ժամ: 

 

Մենք բարձր ենք գնահատում ձեր նվիրվածությունն ու Լոս Անջելես Շրջանն առողջ պահելու 

պատրաստակամությունը: 

